
৭৬
সাধু-কথাৰ কুকি







 পুৰুলিয়াত লচিমীয়াৰ ঘৰ। লচিমীয়া নৱযৌবনসম্পন্না শুভ্ৰদশনা শুভ্ৰবসনা
কৃষ্ণাঙ্গী কোল সুন্দৰী। তাইৰ বাপেক মৰিল, মাক মথোন আছে।
মাক বুঢ়ী আৰু নীচেই হোজা; জীয়েকো হোজাবিষয়ত মাকৰ নিৰ্ভুল
নকল। লচিমীয়াই হাটবাৰৰ দিনা লাওটো কছুটো হাটত বেছি যি উপাৰ্জ্জন
কৰি আনে, তাৰেই মাক-জীয়েক দুয়ো পোহ যায়। আইয়ৰ্ণ চাহাব
পুৰুলিয়াৰ প্ৰজাৰঞ্জক হাকিম। বিলাতৰপৰা তেওঁ আহিবৰ বহুত দিন
হোৱা নাই; কিন্তু তেওঁ ইয়াৰ ভিতৰতে পুৰুলিয়াৰ মানুহৰ প্ৰিয়পাত্ৰ হৈ
পৰিছে। এদিন চাহাব হাট চাবলৈ গৈছিল। হাটতে লচিমীয়াই আলু
কছু গোটাচেৰেক আগত লৈ পোহাৰ দি বহি আছে। চুম্বকৰ ফালে
লো টান খাই আহা দি লচিমীয়াৰ ফালে চাহাব বাহাদুৰ টান খাই আহিল।

 চাহাব-“তোমাৰ ঘৰ কত আছে?”

 লচিমীয়া -“এই পুৰুলিয়াতে।”

 চাহাব——“তুমি দেখিবলৈ ভাৰী হুন্দৰী আছে।”

 লচিমীয়া– “হুন্দ্ৰীতো আছোঁ, থাকিলে কি হোবে চাহাব, হামাৰ
জাতৰ মৰদলোকতো আমাকে হুন্দ্ৰী নাহি দেখে।”

 চাহাবে লচিমীৰ কথা শুনি হাঁহিবলৈ ধৰিলে। সচাকৈয়ে লচিমীয়াৰ
মনত সদাই বেজাৰ যে তাইৰ আজিলৈকে বিয়া নহল। কোলৰ ভিতৰত
দুখীয়া ছোৱালীৰ বিয়া হোৱা বৰ মস্কিল। একো একো জনী আবিয়ৈ
থাকিয়েই বুঢ়ী হৈ মৰি যায়। সিহঁতৰ বিয়াৰ বাটত নানা প্ৰতিবন্ধক।

		 এই পৃষ্ঠাটো শেষবাৰৰ কাৰণে ৮ মে' ২০২৩ তাৰিখে ১৯:৪০ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

